
PER MBROJTJEN E MJEDISIT

Né mbéshtetje t€ neneve 59 shkronja “d” e pikés 1, 78, 81 pika 1 dhe 83 pika 1 té
Kushtetutés, me propozimin e Késhillit té Ministrave,

KUVENDI
| REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Qéllimi i ligjit

1. Ky ligj rregullon marrédhéniet ndérmjet njeriut dhe mjedisit, mbron pérbérésit e
mjedisit dhe proceset mjedisore, siguron kushtet materiale pér zhvillimin e géndrueshém,
duke plotésuar kuadrin e nevojshém pér zbatimin e kérkesés kushtetuese pér njé mjedis
ekologjikisht té pastér.

2. Ligji synon:

a) pérdorimin racional té mjedisit dhe kufizimin e shkarkimeve e té ndotjeve né té,
parandalimin e démtimit té tij, rehabilitimin dhe shéndoshjen e mjedisit té démtuar;

b) pérmirésimin e kushteve mjedisore, gé lidhen me cilésiné e jetés dhe mbrojtjen e
shéndetit té njeriut;

c) ruajtien dhe mirémbajtjen e burimeve natyrore, té pértéritshme dhe té
papértéritshme, administrimin racional dhe té frytshém té tyre;

¢) bashkérendimin e veprimtarive shtetérore pér té pérmbushur kérkesat pér mbrojtjen
e mjedisit;

d) bashkéveprimin ndérkombétar né fushén e mjedisit;

dh) nxitjen dhe pjesémarrjen e publikut né veprimtarité pér mbrojtjen e mjedisit;

e) bashkérendimin e zhvillimit ekonomik dhe shogéror té vendit me kérkesat e
zhvillimit té géndrueshém;

€) ngritjen dhe forcimin e rrjetit institucional té mbrojtjes sé mjedisit né nivel gendror
dhe vendor.

Neni 2
Fusha e zbatimit té ligjit

Mbrojtja e mjedisit nga ndotja dhe démtimi pérbén pérparési kombétare dhe éshté e
detyrueshme pér té gjitha organet shtetérore, personat fiziké dhe juridiké, vendas e té huaj, gé
ushtrojné veprimtaring e tyre né territorin e Republikés sé Shqipérisé.

Neni 3
Pérkufizimi i termave

Né kuptim té kétij ligji:

1. “Mjedis” éshté bashkésia e ndérveprimeve t€ pérbérésve biotiké dhe jobiotiké qé
nxisin dhe ushgejné jetén e gjallé né toké&, duke pérfshiré mjedisin biofizik natyror té ajrit, té
tokés, té ujérave, larminé e ekosistemeve biologjike, shéndetin e njeriut, vlerat dhe
trashégimité kulturore, shkencore, fetare e shogérore.

2. “Mbrojtja e mjedisit” &shté veprimtaria q€ synon parandalimin dhe kufizimin e



ndotjes, té degradimit t& mjedisit, pértéritjen, ruajtjen dhe pérmirésimin e tij.

3. “Ndotja e mjedisit” &éshté futja e drejtpérdrejté ose e térthort€ e léndéve,
vibracioneve, energjisé, nxehtésisé, rrezatimit, zhurmés e faktoréve biologjiké né ajér, né ujé
e né toké, té cilat mund té ndryshojné cilésité e mjedisit dhe té démtojné cilésiné e jetés.

4. “Démtimi i mjedisit” éshté prishja e karakteristikave fiziko-kimike dhe strukturore
té ekosistemit natyror, ulja e prodhimtarisé biologjike dhe shuméllojshmérisé sé ekosistemeve
natyrore dhe antropike, prishja e ekuilibrit ekologjik dhe cilésisé sé jetés té shkaktuara
kryesisht nga ndotja e ujit, ajrit, tokés prej veprimtarive njerézore ose fatkegésive natyrore, si
dhe nga mbishfrytézimi i burimeve natyrore dhe minerare.

5. “Shkarkimi n€ mjedis” ésht€ ¢lirimi dhe dalja n€ mjedis, né ményré t&
drejtpérdrejté ose té térthorté, e léndéve té gazta, té ngurta, té léngéta, si dhe energjisé,
vibracioneve e zhurmave, nga njé ose disa burime té palévizshme, né lévizje ose té
shpérndara.

6. “Léndé té rrezikshme” jané ato 1éndé, prodhimi, transporti, ruajtja, pérdorimi e
shkarkimi i té cilave né mjedis, si rezultat i vetive té tyre, démtojné ose mund té démtojné
shéndetin e njeriut, cilésité e mjedisit, florén, faunén, biocenozat dhe biotopet.

7. “Mbetje” jané léndét, objektet ose pjesé té tyre, qé pércaktohen nga autoriteti
pérgjegjés, té cilat nuk pérdoren mé ose € pronari do t’i largojé. Mbetjet vlerésohen si té
tilla, pér sa kohé gé materialet e nxjerra prej tyre ose energjia e prodhuar nuk pérfshihet né
procesin e prodhimit.

8. “Mbetje té rrezikshme” jané mbeturinat toksike gérryese, ngacmuese, shpérthyese,
té pérflakshme, kancerogjene, infektive dhe radioaktive, gé kané vetiné té prishin gjendjen
natyrore té ujit, tokés dhe ajrit, me pasoja negative pér shéndetin e njeriut dhe pér ekosistemet
natyrore.

9. “Treguesi mjedisor” éshté njé ndryshore qé jep né ményré té€ pérmbledhur dhe t&é
thjeshté té dhéna pér njé dukuri mjedisore, duke e béré até té perceptueshme népérmjet
dhénies sé njé vlere numerike, matjes dhe komunikimit. Dukurité mjedisore lidhen me cilésité
e mijedisit e té pérbérésve té tij, shkarkimet né mjedis, ndotjen e mjedisit e démtimin e tij,
biodiversitetin dhe shkallén e démtimit ose té ruajtjes sé tij dhe masat e marra pér mbrojtjen e
mjedisit.

10. “Monitorimi i mjedisit” éshté grumbullimi, vlerésimi dhe pérgjithésimi i té
dhénave mjedisore me ané té vézhgimit, té vazhduar ose periodik, té njé grupi treguesish
mjedisoré, cilésoré dhe sasioré, gé karakterizojné pérbérésit e mjedisit dhe ndryshimet e tyre
nga ndikimi i faktoréve natyroré dhe njerézoré.

11. “Veprimtari q€ ndikon né€ mjedis” éshté ¢do veprimtari ekonomike e shoqérore,
gé pérdor mjedisin ose pérbérés té tij ose gé shkarkon né mijedis Iéndé dhe energji, duke
ndryshuar cilésité e tij.

12. “Ndikimi né mjedis” &shté ¢do ndryshim i mjedisit fizik, pérfshiré pasojat
shéndetésore, ekonomike, shogérore, estetike, natyrore dhe fizike.

13. “Ndikimi ndérkufitar n€ mjedis” €shté ¢do ndikim né€ njé zoné, q€ ndodhet né
juridiksionin e njé vendi, ku veprimtaria zhvillohet plotésisht ose pjesérisht né njé zoné né
juridiksonin e njé vendi tjetér, ku nuk pérfshihen dukurité e ndikimit né mjedisin global
(ndryshimet klimatike, ujérat ndérkombétare, biodiversiteti, toka).

14. “Projekt” nénkupton:

a) zbatimin e veprave té ndértimit, té instalimeve ose skemave;

b) ndérhyrjen né mjedisin natyror dhe peizazh, duke pérfshiré edhe shfrytézimin e
burimeve natyrore dhe té pasurive minerare.

15. “Vlerésimi i ndikimit n€ mjedis” €shté procesi q€ kryhet pér t€ identifikuar,
parashikuar, interpretuar, matur, komunikuar e parandaluar ndikimin e njé projekti né mjedis,
sipas disa varianteve té tij, me géllim gé té pérzgjidhet varianti mé i miré pér parandalimin
dhe zbutjen e ndikimit negativ, para se projekti té miratohet dhe té zbatohet.

16. “Vlerésimi strategjik mjedisor” &shté procesi i vlerésimit té ndikimeve té
mundshme né mjedis té njé politike, plani dhe programi.

17. “Deklarata mjedisore” éshté dokumenti zyrtar i l€shuar nga Ministri 1 Mjedisit pas
shqyrtimit té kérkesés pér miratimin e njé projekti, plani ose programi té pércaktuar né



shkronjén “a” t€ pikés 14 t€ kétij neni, q€ miraton ose jo kérkesén, duke e shoq€ruar me
kushte detyrimisht t& zbatueshme pér propozuesin dhe organet shtetérore pérgjegjése.

18. “Leja mjedisore” éshté dokumenti zyrtar i léshuar nga Ministria e Mjedisit, pas
shgyrtimit dhe késhillimit me té gjitha palét e interesuara té kérkesés dhe dokumentacionit té
saj shogérues, gé miraton ushtrimin e c¢do veprimtarie, qé ka ndikim né mijedis, ku
pércaktohen kushtet dhe rrethanat detyrimisht té zbatueshme, pér t¢ mos démtuar e ndotur
mjedisin mbi normat e lejuara.

19. “Normat e cilésisé sé mjedisit” jané njé grup kérkesash, qé duhen plotésuar pér
njé kohé té dhéné dhe né njé té dhéné pjesé té mjedisit, pér pérmbajtjen e 1éndéve ndotése, né
disa pika té vecanta té ajrit, ujérave dhe tokés, vlera e té cilave nuk duhet té kalojé vlerén kufi
té lejuar.

20. “Ndotja mbi normé e mjedisit” éshté tejkalimi i normave té cilésis€ sé mjedisit.

21. “Norma e shkarkimeve né mjedis™ éshté vlera mé e madhe e lejuar e pérmbajtjes
sé léndéve ndotése né shkarkimet pér njé periudhé kohe té dhéné. Normat e shkarkimeve
zbatohen né pikat ku shkarkimet dalin nga instalimi pa u holluar.

22. “Burime natyrore” jané elementet biotike dhe jobiotike, € pérdoren ose qé mund
té pérdoren nga njeriu pér plotésimin e nevojave té tij.

23. “Burime t€ pértéritshme” jan€ burimet natyrore, g€ pértérihen né ményré natyrore
ose gé mund té pértérihen plotésisht ose pjesérisht me rrugé té tjera. Té gjitha burimet e tjera
jané té papértéritshme.

24, “Démtimi historik i mjedisit” éshté ndotja me 1éndé t€ rrezikshme dhe mbetje e
zonave industriale dhe e rrethinave té tyre, e shkaktuar nga veprimtarité e ndérmarrjeve, té
cilat sot mund té jené né gjendje pune, té mbyllura, té braktisura, té privatizuara ose té dhéna
me koncesion dhe gé vazhdojné té kércénojné shéndetin dhe mjedisin.

25. “Zhvillimi 1 géndrueshém” éshté zhvillimi g€ plotéson nevojat ¢ s€ tashmes dhe té
sé ardhmes pa shtrénguar ose prekur mundésité dhe kapacitetet gé edhe brezat e ardhshém té
plotésojné nevojat e tyre.

26. “Pérdorimi i géndrueshém” i burimeve natyrore e minerare siguron plotésimin e
nevojave té sotme, pa cenuar nevojat e brezave té ardhshém pér kéto burime.

27. “Teknikat mé té mira t€¢ mundshme” pérfagésojné fazén mé té pérparuar dhe me
nivel té larté té mbrojtjes sé mjedisit, té zhvillimit té njé veprimtarie dhe gé jané plotésisht té
zbatueshme nga piképamja praktike dhe ekonomike.

28. “Parimi i kujdesit” &hté marrja e vendimeve dhe e veprimeve té nevojshme pér té
pakésuar rrezikun mjedisor, pér té parandaluar dhe pakésuar né kohén e duhur ¢do démtim té
ardhshém té mjedisit.

29. “Parimi i1 parandalimit™ €shté pérzgjedhja dhe miratimi i variantit mé t€ miré€, qé
né fazén fillestare té vendimmarrijes, pér té€ shmangur ndikimet e démshme té njé veprimtarie
né mjedis.

30. “Parimi i riaft€simit” éshté domosdoshméria pér té€ riparuar démet mjedisore t&
shkaktuara nga veté personat fiziké e juridiké dhe pér té pértéritur dhe riaftésuar mjedisin e
démtuar.

31. “Parimi “Ndotési paguan™’ nénkupton koston qé paguan ndotési pér pérmirésimin
e njé mjedisi té ndotur dhe pér kthimin e tij né njé gjendje té pranueshme. Kjo pasqyrohet né
koston e prodhimit, té konsumit té mallrave dhe té shérbimeve qé shkaktojné ndotjen.

32. “Instalimi” éshté njé njési teknike e palévizshme, ku kryhen njé ose mé shumé
veprimtari ndotése dhe veprimtari té tjera shogéruese, gé kané lidhje teknike me veprimtarité
gé kryhen né kété zoné dhe gé mund té kené njé ndikim né shkarkimet dhe ndotjet né mjedis.
Instalimi ose veprimtaria éshté ekzistuese kur:

a) vepron né pérputhje me legjislacionin ekzistues pérpara hyrjes né fuqi té kétij ligji;

b) éshté né procesin e dhénies sé lejes mjedisore pérpara hyrjes né fuqi té kétij ligji;

c) éshté dhéné leja mjedisore dhe pritet t& vihet né puné jo mé voné se njé vit nga
marrja e lejes mjedisore.

33. “Hedhje né mjedis” &éshté ¢do derdhje, pérhapje, pikim, rrjedhje, nxjerrje,
shfryrje, shkarkim, zbrazje, injektim néntokésor, rréshqitje, shpérlarje, avullim, depozitim,
duke pérfshiré edhe braktisjen ose flakjen e fucive, tankerave dhe pajisjeve té tjera té



mbyllura, mbartése ose ambalazhuese.

34, “Transferim” éshté lévizja e ndotésve jashté vendit t€ prodhimit ose vendit ku
mbahen, e kryer pér pérdorim, ripérdorim, magazinim, pérpunim, rifitim energjie, riciklim ose
depozitim.

35. “Burime té shpérndara” jané njé grup burimesh té vogla, gé ¢lirojné ndotés né
toké, ujé dhe ajér, ndikimi i kombinuar i té cilave &shté i réndésishém né mjedisin prités.

36. “Vlerésimi mjedisor” &shté rivlerésimi periodik i administrimit té mjedisit dhe
mbrojtjes sé tij, gé béjné personat fiziké e juridiké pér instalime ose veprimtari té pajisura me
leje mjedisore.

37. “Sistemi i administrimit mjedisor” pé&€rmbledh kuadrin institucional, politikat,
planet e veprimit dhe masat tekniko-administrative pér mbrojtjen e mjedisit, i certifikuar nga
organizmat ndérkombétaré 1ISO dhe EMAS.

38. “Autoriteti publik 1 mbrojtjes sé mjedisit” €shté Ministria ¢ Mjedisit me organet
dhe strukturat e veta, organet mjedisore né institucionet shtetérore, gendrore dhe vendore, si
dhe ¢do organ gendror dhe vendor gé krijohet né vijim té tyre.

39. “Autoritete publike té administrimit t& mjedisit” jan€ institucionet qendrore dhe
organet e geverisjes vendore, té cilat ngarkohen me ligj pér administrimin e mjedisit dhe té
pérbérésve té tij.

Neni 4
Parimet bazé té mbrojtjes sé mjedisit

Mbrojtja e mjedisit mbéshtetet né kéto parime:

a) parimi i zhvillimit t& géndrueshém;

b) parimi i kujdesit;

c) parimi i parandalimit;

¢) parimi “ndotési paguan”;

d) parimi i riparimit té démeve mjedisore, pértéritjes e riaftésimit té mjedisit té
démtuar;

dh) parimi i pérgjegjésisé ligjore;

e) parimi i mbrojtjes né shkallé té larté;

€) parimi i integrimit té& mbrojtjes sé mjedisit né politikat sektoriale;

f) parimi i ndérgjegjésimit dhe i pjesémarrjes sé publikut né vendimmarrjen
mjedisore;

g) parimi i transparencés né vendimmarrjen mjedisore.

Neni 5
Elementet e mbrojtjes sé mjedisit

Elementet kryesore strategjike té mbrojtjes sé mjedisit jané:

a) parandalimi dhe ulja e ndotjes sé ujit, ajrit, tokés dhe ndotjeve té tjera té ¢do lloji;

b) ruajtja e shuméllojshmérisé biologjike sipas bazés natyrore, biogjeografike té
vendit;

c) pérdorimi  racional i burimeve natyrore e minerare dhe shmangia e
mbishfrytézimit té tyre;

¢) riaftésimi ekologjik i zonave té démtuara dhe té ndotura nga veprimtaria e njeriut
dhe dukurité natyrore shkatérruese;

d) ruajtja e ekuilibrit ekologjik dhe pérmirésimi i cilésisé sé jetés.

Neni 6
Rregullimi me dispozita té vecanta

Mbrojtja e ajrit, e burimeve natyrore dhe e pasurive minerare, e ujérave, e tokés dhe e
pyjeve me ekosistemet pérkatése, e kullotave, e zonave té mbrojtura, administrimi i 1éndéve
dhe mbetjeve té rrezikshme, i mbetjeve té ngurta dhe té léngéta, i zonés bregdetare dhe



mjedisit detar, ruajtja e natyrés dhe biodiversitetit, rregullohen me ligje té vecanta.

KREU Il
POLITIKAT MJEDISORE

Neni 7
Politika shtetérore pér mjedisin

1. Politika shtetérore pér mbrojtjen e mijedisit synon zbatimin e kérkesave té
Kushtetutés sé Republikés té Shqipérisé pér mjedisin. Né hartimin dhe zbatimin e saj
angazhohen té gjitha organet shtetérore, secili né linjén e vet.

2. Strategjia kombétare, strategjité e vecanta sektoriale ose pér pérbérés té mjedisit,
planet kombétare e vendore té veprimit pér mjedisin, jané dokumentet e politikés shtetérore
pér mjedisin.

3. Organet shtetérore té ngarkuara me ligj pér administrimin e pérbérésve té mjedisit
né politikat sektoriale, kombétare e vendore, si transport, energji, bujgési, turizém, industri,
shérbime, rregullim territori e zhvillim ekonomik e shogéror, né térési, sigurojné
harmonizimin e zhvillimit ekonomik e shogéror me mbrojtjen e mjedisit dhe pérmirésimin e
Cilésisé sé jetés.

Neni 8
Strategjité dhe programet mjedisore

1. Strategjia dhe plani kombétar i veprimit pér mjedisin dhe pér pérbérésit e tij
miratohen me vendim té Késhillit t&¢ Ministrave, me propozimin e Ministrit t& Mijedisit.
Strategjia pér mbrojtjen e mjedisit hartohet pér njé periudhé té paktén dhjetévijecare.

2. Né fund té cdo viti, Ministri i Mjedisit paraget pér shgyrtim né Késhillin e
Ministrave raportin vjetor té zbatimit té strategjisé dhe té planit té veprimit pér mjedisin.

Neni 9
Strategjité sektoriale

1. Strategjité sektoriale dhe planet e veprimit me karakter kombétar hartohen né
pérputhje me parimet dhe pérparésité e strategjisé kombétare té mjedisit.

2. Strategjité, planet dhe programet pér zhvillimin e ekonomisé dhe té degéve té saj
né nivel kombétar, rajonal, garku ose bashkie, sigurojné integrimin e kérkesave té mbrojtjes
sé mjedisit, né pérputhje me strategjiné kombétare té mjedisit.

3. Miratimi i dokumenteve té pikave 1 dhe 2 té kétij neni béhet me vendim té
Késhillit t& Ministrave, vetém nése deklarata mjedisore éshté pozitive.

Neni 10
Planet vendore pér mjedisin

1. Organet e geverisjes vendore hartojné plane veprimi pér mjedisin, né pérputhje me
pérparésité dhe kérkesat e strategjisé kombétare té mjedisit.

2. Ministrité e linjés ndihmojné né hartimin dhe zbatimin e planeve vendore pér
mjedisin, duke paragitur té dhénat e nevojshme dhe ekspertizén teknike.

3. Né hartimin dhe miratimin e planeve dhe té programeve mjedisore, organet e
geverisjes vendore angazhojné publikun dhe organizatat jofitimprurése mjedisore dhe
profesionale té biznesit.

4. Kryetarét e bashkive, né fund té c¢do viti, raportojné né késhillin e garkut pér
zbatimin e planit vendor pér mjedisin.



KREU Il
PERDORIMI DHE MBROJTJA E PERBERESVE TE MJEDISIT

Neni 11
Mbrojtja e barabarté

Pérbérésit e mjedisit mbrohen dhe ruhen vegmas, si dhe té lidhur ngushté me njéri-
tjetrin, né ndérveprimin dhe integritetin e tyre. Mbrojtja e pérbérésve té mjedisit pérfshin
mbrojtjen e barabarté té cilésisé, sasisé, burimeve té secilit dhe té pérpjesétimeve ndérmjet
tyre.

Neni 12
Mbrojtja e tokés

1. Mbrojtja e tokés siguron mbrojtjen e funksioneve té saj natyrore né ményré té
géndrueshme. Ajo pérfshin sipérfagen dhe shtresén nénsipérfagésore, dheun, shkémbinjté dhe
mineralet, format natyrore ose kalimtare, pjelloriné dhe strukturén e tokés, bilancin ujor, si
dhe florén dhe faunén tokésore.

2. Pérdorimi i tokés pér géllime bujgésore, blegtorale, pér akuakulturé, pér transport
mbi dhe néntokésor, shfrytézimi i pasurive minerare dhe rezervave natyrore té saj, si dhe ¢do
veprimtari e instaluar né té, jané té detyruara té mos ndotin tokén mbi normat e lejuara, t& mos
shkaktojné ndryshime té démshme né sasiné e cilésiné e saj dhe né ekosistemet e lidhura me
té.

3. Depozitimi i 1éndéve dhe mbeturinave né toké kryhet né ményré té tillé qé té
shmangé ndotjen dhe démtimin e saj.

4. Personi fizik dhe juridik gé ka pérdorur tokén, pas pérfundimit té veprimtarisé,
éshté i detyruar ta sjellé até né gjendjen e méparshme.

Neni 13
Mbrojtja e shtresés sé humusit

1. Shtresa e humusit vendoset né mbrojtje té vecanté.
2. Ministri i Mjedisit, né bashképunim me Ministrin e Bujgésisé dhe Ushgimit
pércaktojné kriteret, rregullat dhe masat pér mbrojtjen e shtresés sé humusit.

Neni 14
Mbrojtja e ujit

1. Mbrojtja e ujit pérfshin ujérat sipérfagésore dhe néntokésore, burimet e tyre, sasiné
dhe cilésing, shtretérit dhe brigjet e ujérave sipérfagésore dhe formimet akuifere.

2. Mbrojtja e ujit siguron parandalimin e démtimit té cilésisé sé ujérave sipérfagésore
dhe tejkalimin e normave respektive té cilésisé, pérmirésimin e cilésisé sé ujérave
sipérfagésore té ndotura dhe arritjen e objektivave pér cilésiné e ujit, parandalimin e
shkatérrimit té cilésisé sé ujérave néntokésore, rehabilitimin e ujérave néntokésore té ndotura,
pérmirésimin e bilancit ndérmjet shkallés sé ekstraktimit dhe ripértéritjes natyrore té ujérave
néntokésore, mbrojtjen e florés dhe faunés ujore.

Neni 15
Kriteret mjedisore pér pérdorimin e burimeve ujore

Kriteret kryesore mjedisore pér pérdorimin e burimeve ujore jané:

1. Shpejtésia e rrjedhjes natyrore, drejtimi i rrjedhjes, garkullimi, shtrati dhe brigjet e
ujérave ndryshohen vetém duke mbajtur raporte té pérshtatshme té biocenozés ujore dhe duke
siguruar kushtet pér funksionimin e saj.

2. Veprimtarité qé kané té béjné me pérdorimin e ujit, veganérisht me pérdorimin né



vepra hidraulike dhe hidroteknike, sigurojné gé ujérat:

a) té mbeten njé faktor peizazhformues, té mos shkaktojné asnjé rénie té tyre dhe té
ruajné ekosistemet ujore;

b) té jené né gjendje té rrisin faunén dhe florén ujore dhe tokésore dhe t¢ mbrojné
speciet e rralla;

c) té sigurojné, nga piképamija sasiore dhe cilésore, kushte pér t& mundésuar
pérdorimin e tyre té métejshém.

3. Pér burimet natyrore gé furnizojné sistemet e ujit té pijshém, pér ujérat gé pérdoren
né industriné ushgimore, pér ujérat minerale dhe mjekésore, pér ujérat qé jané té réndésishme
pér ruajtjen e natyrés, si dhe pér ujéra té caktuara pér clodhje, sporte dhe pérdorime mjekésore
kurative, sigurohet mbrojtje e vecanté. Ministri i Mjedisit, né bashképunime té vecanta me
Ministrin e Shéndetésisé, me Ministrin e Industrisé dhe Energjetikés, me Ministrin e
Bujgésisé dhe Ushgimit, me Ministrin e Rregullimit t& Territorit dhe Turizmit dhe me
Ministrin e Kulturés, Rinisé dhe Sporteve, miraton kriteret pér kategorizimet e mésipérme té
ujérave, si dhe pércakton rregullat, procedurat dhe masat e pérdorimit dhe té mbrojtjes sé tyre
mjedisore.

4. Pérdorimi i ujérave, shkarkimet né ujéra, si dhe shkarkimi i ujérave té pérdorura, té
pérpunuara ose jo, béhen né ményré té tillé qé té mos rrezikojné kushtet e proceseve natyrore
dhe ripértéritjen sasiore e cilésore té tyre.

5. Térheqgja e ujit, kthimi i tij né ujérat mémé dhe transferimi ndérbasenal, t& mos
cenojné rezervat, t¢ mos ndryshojné né ményré té pafavorshme cilésingé dhe pasurité
biologjike té burimit ujor e té mjedisit prités, si dhe té mos rrezikojné vetépastrimin e ujit.

6. Veprimtarité industriale, qé shkarkojné ujéra té pérdorura, té parashikojné gjaté
projektimit dhe té ndértojné para fillimit nga puna, stacione té trajtimit té ujérave té ndotura.

Neni 16
Mbrojtja e ajrit

1. Mbrojtja e ajrit pérfshin atmosferén, proceset, pérbérjen e saj dhe klimén. Mbrojtja
mjedisore e ajrit rregullohet me ligj té vecanteé.

2. Mbrojtja e ajrit siguron mbrojtjen e shéndetit té njeriut, té kafshéve dhe té biméve,
bashkésive dhe habitateve té tyre, vlerat, natyrore dhe kulturore, nga ndikimet negative té ajrit
té ndotur; parandalimin e démtimit dhe kércénimit té shogérisé nga cilésia e pérkegésuar e
ajrit atmosferik, nga pakésimi i shtresés sé ozonit dhe nga ndryshimet klimatike gé rrjedhin
nga veprimtarité njerézore; mbrojtjen e cilésisé sé ajrit atmosferik né zonat ku nuk éshté
démtuar dhe pérmirésimin e tij né zonat e tjera.

Neni 17
Pajisjet ozonholluese

1. Importimi dhe prodhimi i pajisjeve gé pérdorin Iéndé ozonholluese éshté i ndaluar.

2. Lista e pajisjeve gé ndalohen té prodhohen e té importohen, sepse pérdorin léndé
ozonholluese, si dhe rregullat e procedurat e zévendésimit té Iéndéve ozonholluese né pajisjet
ekzistuese, miratohen nga Késhilli i Ministrave, me propozimin e Ministrit t& Mjedisit.

Neni 18
Mbrojtja e biodiversitetit

1. Mbrojtja e biodiversitetit pérfshin té gjithé organizmat e gjallé, biocenozat dhe
habitatet e tyre.

2. Flora dhe fauna mund té pérdoren vetém nése nuk démtohen proceset natyrore,
kushtet e biocenozés dhe biodiversitetit, si dhe nuk rrezikohen funksionet e tyre pér té
siguruar zhvillimin e géndrueshém té popullatave né mjedisin e tyre natyror.



Neni 19
Mbrojtja e mjedisit té ndértuar nga njeriu

1. Mbrojtja e mjedisit té ndértuar nga njeriu pérfshin gendrat e banimit, ndértimet
individuale dhe strukturat tekniko-inxhinierike, monumentet historike e kulturore, zonat
turistike, sipérfaget e gjelbra dhe pyjore brenda dhe rreth gendrave té banimit.

2. Mjedisi i ndértuar nga njeriu mbéshtetet né plane kombétare, rajonale e vendore
zhvillimi, gé sigurojné mbrojtjen e mjedisit, vlerat turistike, historike dhe Kkulturore,
kapacitetet mbajtése nga piképamja mjedisore dhe funksionet e synimet pér té cilat ndértohen.

Neni 20
Administrimi i mbetjeve

Administrimi i mbetjeve synon parandalimin dhe kufizimin e ndikimeve té tyre té
démshme né shéndetin e njeriut dhe né mjedis. Administrimi i mbetjeve synon :

1. Parandalimin e krijimit té mbetjeve dhe trajtimin e tyre, duke pérdorur teknika e
teknologji té pérparuara gé sigurojné:

a) pérdorimin e géndrueshém té burimeve;

b) prodhimin e produkteve, gé nuk rrezikojné me mbetje dhe ndotje;

¢) depozitimin pérfundimtar té pérshtatshém té l1éndéve té rrezikshme, gé ndodhen né
mbetje, si dhe mundésité pér riciklimin e pérpunimin e tyre.

2. Riciklimin, ripérdorimin ose rigjenerimin e mbetjeve né procese té tjera.

Neni 21
Detyrimet e personave fiziké dhe juridiké pér mbetjet

Personat fiziké dhe juridiké, veprimtarité e té ciléve krijojné ose pérpunojné mbetje,
detyrohen té pérdorin teknika dhe procese, gé nuk paragesin rrezik pér shéndetin e njeriut, pér
ujérat, ajrin, tokén, bimét dhe kafshét, gé nuk shkaktojné zhurma, ndotje shtesé ose eré té
kege dhe gé nuk démtojné né ményré té pakthyeshme natyrén ose géllimin e vecanté té zonés
ku veprojné.

Neni 22
Importimi i IEndéve dhe mbetjeve té rrezikshme

1. Né Republikén e Shqipérisé ndalohet importimi i lIéndéve dhe i mbetjeve té
rrezikshme, i mbetjeve dhe mbeturinave té tjera, me qéllim ruajtjeje, depozitimi ose
asgjésimi.

2. Lista e Iéndéve dhe e mbetjeve té rrezikshme, e mbetjeve dhe mbeturinave té tjera,
pér té cilat ndalohet importimi sipas pikés 1 té kétij neni, miratohet nga Késhilli i Ministrave,
me propozimin e Ministrit t& Mjedisit.

3. Importimi i ¢do lloj mbetjeje me géllim pérdorimi, pérpunimi e riciklimi béhet me
vendim té Késhillit t&é Ministrave, sipas rregullave, procedurave, sasive dhe afateve té
miratuara prej tij, me propozimin e Ministrit t& Mjedisit.

Neni 23
Transportimi tranzit

Transportimi tranzit i mbetjeve dhe i léndéve té rrezikshme pérmes territorit dhe
ujérave territoriale e té brendshme té Republikés sé& Shqipérisé, lejohet vetém nése
parashikohet né njé akt ndérkombétar, ku Republika e Shqipérisé éshté palé. Né kéto raste,
transportimi tranzit béhet me leje té Késhillit t& Ministrave, né pérputhje me rregullat e
sigurimit té miratuara prej tij dhe té propozuara nga Ministri i Mjedisit, né bashképunim me
ministrat pérkatés, sipas llojit té 1éndéve dhe mbetjeve té rrezikshme.



Neni 24
Léndét e rrezikshme

Prodhimi, pérdorimi, ruajtja, transportimi i Iéndéve té rrezikshme, si dhe administrimi
i teknologjive té rrezikshme rregullohen me ligj té vecanté.

Neni 25
Tarifat dhe taksat mjedisore

1. Pérdorimi i pérbérésve té mjedisit pér plotésimin e nevojave vetjake éshté falas, me
pérjashtim té rasteve ku me ligj shprehet ndryshe.

2. Pérdorimi i pérbérésve té mjedisit, pér géllime fitimi, i nénshtrohet pagesés sé
tarifés pér pérdorimin e burimeve natyrore ose pasurive minerare, si¢ éshté parashikuar né
ligje té vecanta.

3. Pér pérdorimin e produkteve me fuqi té larté ndotjeje dhe pér shkarkimet né ajér,
ujé dhe toké, personat fiziké dhe juridiké u nénshtrohen taksave mjedisore.

4. Produktet dhe ndotésit, pér té cilét zbatohet taksa mjedisore, lloji dhe masa e saj,
procedurat dhe rregullat e vjeljes e té pérdorimit té saj pér mbrojtjen e mjedisit rregullohen
me ligj té vecanté.

KREU IV
VLERESIMI | NDIKIMIT NE MJEDIS

Neni 26
Procesi i vlerésimit té ndikimit né mjedis

1. Projektet publike dhe private té personave fiziké dhe juridiké, vendas ose té huaj,
gé kérkojné té ushtrojné veprimtari né territorin e Republikés sé Shqipérisé dhe gé mund té
ndikojné né mijedis, i nénshtrohen vlerésimit té ndikimit né mjedis, pérpara miratimit dhe
zbatimit té tyre.

2. Personi fizik ose juridik gé synon té realizojé njé projekt ose veprimtari, fillimisht
komunikon me organet e geverisjes vendore, me publikun dhe organizatat jofitimprurése
mjedisore vendore, té cilave u paraget, né jo mé pak se dy variante, llojin e veprimtarisé gé do
té zhvillojné, kapacitetin, teknologjing, ndikimet né mjedis dhe masat pér zbutjen e tyre. Kéto
komunikime dhe géndrimet paraprake té organeve té geverisjes vendore, té publikut e té
organizatave jofitimprurése, kérkuesi i pasgyron né dokumentet qé shogérojné kérkesén e tij.

3. Dokumentacioni gé shogéron kérkesén pér miratimin e projektit pérmban:
pérshkrimin e projektit, t& dhéna pér zonén, projektin teknik, pérshkrimin e masave pér té
shmangur, pakésuar dhe rehabilituar pasojat negative né mjedis, té dhénat e nevojshme pér
identifikimin dhe matjen e ndikimeve gé mund té kené ndaj mjedisit, variante té ndryshme, té
dhéna té tjera té kérkuara nga organi pérgjegjés. Kérkuesi mban pérgjegjési pér vértetésiné e
dokumentacionit gé ka paragitur.

4. Pas shgyrtimit paraprak té kérkesés dhe dokumentacionit shogérues, organi
pérgjegjés, kur e sheh té nevojshme, kérkon plotésimin e tyre nga propozuesi dhe e pranon
zyrtarisht pér shqyrtim, vetém pasi éshté bindur se dokumentacioni pérkatés éshté né
pérputhje me kérkesat e ligjit.

5. Projektet gé i nénshtrohen procesit té vlerésimit té ndikimit né mjedis, kriteret e
pérzgjedhjes sé tyre, procedurat e kérkimit dhe té realizimit té tyre, procedurat e shqyrtimit té
dokumentacionit té paragitur, marrja e vendimeve dhe ndjekja e zbatimit té projekteve té
miratuara, pércaktohen me ligj té vecanté.

Neni 27
Vlerésimi i ndikimit né mjedis né kontekst ndérkufitar

1. Kur projektet, gé i nénshtrohen vlerésimit té ndikimit né mjedis, mund té kené



ndikim né mjedisin e njé vendi fginj, Republika e Shqipérisé zbaton parimet e Konventés sé
Komisionit Ekonomik té Kombeve té Bashkuara pér Europén pér vlerésimin e ndikimit né
mjedis né kontekst ndérkufitar, ku ajo éshté palé, si dhe ¢do parim tjetér té pérgjithshém dhe
norma té sé drejtés ndérkombétare mjedisore.

2. Procedurat e kryerjes sé vlerésimit té ndikimit né mjedis né kontekst ndérkufitar
rregullohen me ligj té vecanté.

Neni 28
Vlerésimi strategjik mjedisor

Politikat, strategjité dhe planet e zhvillimit té transportit, t& energjisé, bujgésisé,
turizmit, industrisé, shérbimeve, té rregullimit té territorit e t& zhvillimit ekonomik e shogéror
né térési, i nénshtrohen vlerésimit strategjik mjedisor, procedurat e té cilit miratohen me ligj
té vecanté.

Neni 29
Projekte té sigurisé kombétare

1. Projektet e fushés sé mbrojtjes dhe té sigurisé kombétare, gé u nénshtrohen
proceseve té vlerésimit té ndikimit né mjedis ose té vlerésimit strategjik mjedisor,
pérjashtohen nga késhillimi me publikun pér té siguruar ruajtjen e sekretit.

2. Organi gé propozon dhe zbaton projektin, pérgjigjet pér zbatimin e kushteve té
deklaratés mjedisore ose té lejes mjedisore, me té cilén éshté miratuar projekti.

Neni 30
Organi pérgjegjés

Ministria e Mjedisit éshté organi pérgjegjés pér shqyrtimin dhe vlerésimin e kérkesés
dhe té& dokumentacionit té hartuar gjaté kryerjes sé proceseve té vlerésimit t& ndikimit né
mjedis dhe vlerésimit strategjik mjedisor, si dhe pér dhénien e vendimit népérmjet deklaratés
mjedisore dhe lejes mjedisore.

Neni 31
Specialistét gé shqyrtojné dokumentacionin

1. Ministri i Mjedisit, kur e sheh té nevojshme, pér shgyrtimin dhe vlerésimin e
dokumentacionit té proceseve té vlerésimit té ndikimit né mjedis dhe té vlerésimit strategjik
mjedisor, cakton persona fiziké e juridiké, vendas ose té huaj, si specialisté té jashtém, me
pérvojé né fushén e parashikimit dhe té identifikimit té ndikimit né mjedis, té cilét nuk kané
lidhje kontraktore me kérkuesin. Oponenca e tyre vlerésohet nga organi pérgjegjés.

2. Késhilli i Ministrave, me propozimin e Ministrit t&¢ Mjedisit dhe t& Ministrit té
Financave, pércakton rregullat dhe masat e shpérblimit pér specialistét.

3. Ministri i Mjedisit miraton kérkesat e personave fiziké e juridiké, pér njohjen e tyre
si specialisté pér vlerésimin e ndikimit né mjedis dhe auditimin mjedisor, sipas rregullave,
procedurave e kritereve, gé miratohen me vendim té Késhillit té Ministrave.

Neni 32
Pérballimi i shpenzimeve

Shpenzimet e kryerjes sé proceseve té vlerésimit té ndikimit né mjedis dhe té
vlerésimit strategjik mjedisor pérballohen nga kérkuesi.

Neni 33
Palét e interesuara



1. Né proceset e vlerésimit té ndikimit né mjedis dhe té vlerésimit strategjik mjedisor
marrin pjesé té gjitha palét e interesuara, vecanérisht organet e geverisjes vendore, publiku
dhe organizatat jofitimprurése mjedisore.

2. Gjaté kétyre proceseve, organi pérgjegjés vé né dispozicion té publikut pér
késhillim, pér njé periudhé té mjaftueshme kohe, dokumentacionin e paragitur nga kérkuesi.

3. Gjaté marrjes sé vendimit, organi pérgjegjés merr parasysh mendimin e organeve
té geverisjes vendore, té publikut dhe té organizatave jofitimprurése.

KREU V
LEJA PER VEPRIMTARITE QE NDIKOJNE NE MJEDIS

Neni 34
Detyrimi pér marrjen e lejes

1. Personat fiziké dhe juridiké, vendas ose té huaj, jané té detyruar t€ marrin
miratimin nga organet pérgjegjése, té caktuara né kété ligj pér zhvillimin e veprimtarive, gé
ndikojné ose mund té ndikojné né mjedis.

2. Personi fizik ose juridik paraget kérkesén dhe dokumentacionin pérkatés pér té
marré miratimin.

3. Miratimi i kérkesés béhet me paraqitjen e deklaratés mjedisore, té lejes mjedisore,
me pélgimin ose autorizimin, sipas rasteve té specifikuara né kété ligj.

4. Deklarata mjedisore, leja mjedisore, pélgimi dhe autorizimi, jané dokumente
zyrtare, g€ pércaktojné kushtet dhe rrethanat né té cilat do té zhvillohet veprimtaria e
miratuar, pér parandalimin dhe pakésimin e ndikimeve té saj né mjedis.

Neni 35
Deklarata mjedisore

1. Pas shqyrtimit t& dokumentacionit dhe késhillimit me palét e interesuara pér
projektet, strategjité, planet e zhvillimit, Ministri i Mjedisit shpall géndrimin zyrtar me
deklaratén mjedisore.

2. Deklarata mjedisore pérmban arsyetimin teknik dhe mbéshtetjen ligjore, jep
argumentet pérkatése dhe masat qé duhen marré pér té shmangur dhe pakésuar ndikime mé té
médha né mjedis.

3. Kur deklarata mjedisore éshté negative, projekti, strategjia ose plani i zhvillimit
nuk miratohen nga organet pérkatése vendimmarrése. Kur deklarata mjedisore éshté pozitive,
miratimi nga kéto organe béhet né pérputhje me pérmbajtjen dhe kushtet e deklaratés.

4. Nése projekti nuk fillon té zbatohet brenda dy vjetéve nga data e miratimit,
deklarata mjedisore béhet e pavlefshme dhe procedura e aplikimit fillon nga e para.

5. Nése zbatimi i projektit kryhet né pérputhje me deklaratén mjedisore dhe lejen e
ndértimit, organi pérgjegjés e pajis me lejen mjedisore pérkatése, né pérputhje me kérkesat e
kétij ligji.

Deklarata mjedisore béhet publike.

Neni 36
Leja mjedisore

1. Shfrytézimi i pasurive minerare e i burimeve natyrore, vénia né puné e instalimeve
pér shfrytézimin dhe pérpunimin teknologjik té tyre dhe veprimtarité e tjera gé ndikojné né
mjedis, pér té cilat kérkohet leje mjedisore, pércaktohen me vendim té Késhillit t& Ministrave,
me propozimin e Ministrit té Mjedisit.

2. Me leje mijedisore pajisen edhe zgjerimet dhe rikonstruksionet, nése kéto
pérfagésojné ndryshime themelore té kushteve gjaté veprimtarive, si dhe mbyllja dhe
¢cmontimi i1 veprimtarive e instalimeve. Ministri i Mjedisit propozon veprimtari té reja, gé



duhet té pajisen me leje mjedisore.

3. Leja mjedisore jepet, higet, rishihet e ndryshohet nga Ministri i Mjedisit, vetém né
kushtet e parashikuara né kété ligj. Leja mjedisore higet nga Ministri i Mjedisit me
propozimin e Kryeinspektorit té Mjedisit.

4. Nése veprimtaria nuk fillon brenda njé viti nga data e miratimit té lejes, ajo béhet e
pavlefshme dhe procedura e aplikimit fillon nga e para.

Neni 37
Dokumentacioni pér leje mjedisore

1. Dokumentacioni pér té kérkuar leje mjedisore dhe elementet gé pérmban leja
mjedisore pércaktohen me vendim té Késhillit t& Ministrave.

2. Pércaktimi i kushteve dhe i kérkesave gé vendosen né lejen mjedisore, mbéshtetet
né normat e shkarkimeve, né normat e cilésisé dhe né teknikat mé té mira té mundshme, gé
sigurojné sasi mé té vogla té shkarkimeve né mjedis, pérdorime té frytshme té burimeve dhe
té energjisé dhe mbrojtje mé té miré té mjedisit.

Neni 38
Afatet e shqyrtimit té kérkesés pér leje mjedisore

1. Leja mjedisore jepet brenda 3 muajve nga paragitja e kérkesés dhe éshté e
vlefshme gé nga koha kur fillon veprimtaria derisa kushtet, mbi té cilat éshté dhéné, nuk
ndryshojné.

2. Organi pérgjegjés mund ta zgjasé kohén e dhénies sé lejes deri né 6 muaj, kur del e
nevojshme kryerja e ekspertizave tepér té kualifikuara. Nése organi gé miraton lejen
mjedisore, nuk jep pérgjigje brenda afatit té mésipérm, leja quhet e miratuar.

3. Shtyrjet e afatit pér shkak té mangésive né dokumentacionin e paragitur nuk
llogariten pér efekt té pikave 1 dhe 2 té kétij neni.

Neni 39
Palét né proces

1. Procesi i shgyrtimit té kérkesés pér dhénien e deklaratés dhe té lejes mjedisore
éshté i hapur pér té gjitha palét e interesuara, duke pérfshiré edhe shtete, né rast ndikimi
ndérkufitar né mjedis.

2. Ministria e Mjedisit njofton dhe siguron mundési té barabarta, gjaté njé muaji, pér
té gjitha palét e interesuara té procedurés sé aplikimit, gé té njihen me dokumentacionin,
deklaratén dhe lejen mjedisore.

3. Vendimi pér miratimin ose jo té kérkesés béhet publik.

4. Personat fiziké dhe juridiké, publiku dhe organizatat jofitimprurése mjedisore,
mund té ankohen né gjykatén e rrethit brenda 10 ditéve nga shpallja e vendimit.

Neni 40
Pértéritja e lejes mjedisore

1. Leja mjedisore pér shfrytézim mineralesh dhe burimesh natyrore pértérihet ¢cdo tre
vjet.

2. Leja mjedisore pér veprimtarité e tjera pértérihet jo mé voné se 5 vjet nga koha e
I6shimit té saj.

Neni 41
Ndryshimi i lejes mjedisore

1. Organet gé japin lejen mjedisore e rishohin, e ndryshojné ose e heqin até né ¢do
kohé nése:



a) shfagen elemente té reja ekologjike té panjohura né kohén e dhénies sé saj;

b) dalin dispozita té reja pér mjedisin, gé e kérkojné shprehimisht ndryshimin e saj;

c) vértetohet ndotje tej normave té lejuara;

¢) ka ndryshime themelore té veprimtarisé;

d) ka pérparime né fushén e teknikave mé té mira té mundshme, gé lejojné pakésimin
e réndésishém té shkarkimeve né mjedis dhe gé nuk kérkojné shpenzime té médha;

dh) ndryshohet kérkesa e sigurimit teknik, duke pérdorur teknika té tjera mé té mira.

2. Personit fizik dhe juridik gé nuk ka zbatuar kérkesat e njé vendimi té Inspektoratit
té Mjedisit, nuk i pértérihet leja mjedisore, pér sa kohé qé kéto kérkesa nuk plotésohen prej
tij.

Neni 42
Ndryshimi i pronésisé

Kur veprimtaria e pajisur me leje mjedisore kalon né pronési ose né pérdorim té njé
personi tjetér fizik ose juridik, ky i fundit zbaton kérkesat e lejes ekzistuese té& mjedisit.

Neni 43
Tarifa e shérbimit

1. Personat fiziké e juridiké gé pajisen me leje mjedisore, paguajné njé tarifé
shérbimi, gé caktohet nga Ministri i Mjedisit. Tarifa derdhet né llogariné e organit gé ka
dhéné lejen.

2. Projektet dhe nismat, gé kryhen pér mbrojtjen e mjedisit ose gé jepen si ndihmé pér
Shqipéring, pérjashtohen nga tarifa e shérbimit pér dhénien e lejes mjedisore dhe u krijohen
lehtési fiskale. Kéto veprimtari dhe kriteret e pérfitimeve té tyre pércaktohen me udhézim té
pérbashkét t& Ministrit t& Mjedisit dhe Ministrit t&€ Financave.

Neni 44
Detyrimi i lejes mjedisore

1. Veprimtarité dhe instalimet gé ndikojné né mjedis nuk mund té fillojné té
ushtrohen ose té vihen né puné pa marré lejen mjedisore.

2. Personat fiziké dhe juridiké nuk mund ta ushtrojné veprimtariné vecse né pérputhje
me kushtet dhe kérkesat e vendosura né lejet mjedisore.

3. Veprimtarité gé ndikojné né mjedis, kur ushtrohen pa leje mjedisore, sipas rastit,
pezullohen, mbyllen ose ndérpriten plotésisht ose pjesérisht nga Inspektorati i Mjedisit.

Neni 45
Pélgimi dhe autorizimi

1. Veprimtarité me karakter vendor, gé ndikojné né mjedis, por qé nuk pérfshihen né
vendimin e Késhillit t¢ Ministrave, t& pérmendura né pikén 1 té nenit 36 té kétij ligji,
miratohen nga agjencité rajonale té mijedisit, né bashképunim me organet e qeverisjes
vendore. Miratimi pér kéto veprimtari jepet né formén e pélgimit ose té autorizmit.

2. Ministri i Mjedisit miraton sipas kétij neni listén e veprimtarive, formatin e
aplikimit dhe rregullat e procedurat e dhénies sé pélgimit ose té autorizimit nga agjencité
rajonale té mjedisit.

Neni 46
Detyrime té pérgjithshme

1. Gjaté vénies né puné té veprimtarive dhe instalimeve, personat fiziké e juridiké
sigurojné:
a) zbatimin e té gjitha masave gé parandalojné shkarkimet mbi normé dhe ndotjen e



mjedisit;

b) shmangien dhe pakésimin e mbetjeve dhe, aty ku pérdorimi i tyre nuk é&shté i
mundur teknikisht ose ekonomikisht, neutralizimin e tyre, duke shmangur dhe pakésuar
ndikimin né mjedis;

c) parandalimin e aksidenteve industriale dhe kufizimin e pasojave té tyre;

¢) kthimin e vendit né kushte té kénagshme mjedisore pas pérfundimit té
veprimtariseé;

d) njoftimin pér ¢do ndryshim té planifikuar té linjés teknologjike;

dh) respektimin e kérkesave dhe té kushteve té lejes mjedisore;

e) njoftimin e agjencive rajonale té mjedisit, jo mé rrallé se njé heré né 3 muaj, pér
rezultatet e vetémonitorimit dhe, né ¢do kohé, pér aksidentet ose emergjencat me ndikim
negativ né mjedis;

€) plotésimin e kérkesave té Inspektoratit t€¢ Mjedisit gjaté kryerjes sé kontrollit té
veprimtarisé sé tyre;

) njohjen e publikut me gjendjen e mjedisit dhe profilin mjedisor té veprimtarisé sé
tyre;

g) mbajtjen e regjistrave pér shkarkimet né mjedis, pér pérdorimin e ujit dhe té
energjisé, si dhe pér teknikat e pérdorura.

2. Kérkesat e kétij neni zbatohen si mé poshté:

a) pér veprimtarité dhe instalimet e reja, 1 vit pas hyrjes né fuqi té ligjit;

b) pér veprimtarité ekzistuese, jo mé shpejt se 2 vjet dhe jo mé voné se 5 vjet pas
hyrjes né fuqi té ligjit.

3. Ministria e Mjedisit, né bashképunim me ministrité e linjés, ndérmerr fushata
ndérgjegjésimi pér njohjen me kérkesat e kétij ligji.

Neni 47
Sistemet e certifikuara té administrimit mjedisor

1. Shteti nxit dhe pérkrah zbatimin nga personat fiziké dhe juridiké té sistemeve té
certifikuara té administrimit mjedisor.

2. Personave fiziké dhe jurdiké, gé zbatojné sisteme té certifikuara té administrimit
mjedisor, u krijohen lehtési procedurale né procesin e vlerésimit té ndikimit né mjedis dhe né
marrjen e lejes mjedisore, lehtési qé pércaktohen me udhézim té Ministrit té Mjedisit.

Neni 48
Vlerésimi mjedisor

1. Personat fiziké dhe juridiké kryejné me shpenzimet e veta vlerésimin mjedisor té
veprimtarive gé ushtrojné jo mé rrallé se njé heré né tre vjet. Vlerésimi mjedisor realizohet
sipas metodologjisé sé miratuar nga Ministri i Mjedisit.

2. Né pérfundim té vlerésimit mjedisor té veprimtarisé sé vet, personi fizik ose juridik
bén publike rezultatet dhe njofton organet e geverisjes vendore dhe agjenciné rajonale té
mjedisit.

3. Kur njé veprimtari e pajisur me leje mjedisore ndot ose démton mjedisin, organet
shtetérore, gendrore dhe vendore, publiku dhe organizatat jofitimprurése mjedisore, i kérkojné
Ministrit t& Mjedisit té urdhérojé kryerjen e vlerésimit mjedisor.

4. Ministri shpall géndrimin e vet brenda 30 ditéve nga marrja e kérkesés. Kundér
kétij géndrimi mund té béhet ankim né gjykatén e rrethit brenda 10 ditéve nga shpallja e tij.

KREU VI
PARANDALIMI DHE KUFIZIMI | NDOTJES SE MJEDISIT

Neni 49
Parandalimi i aksidenteve industriale



1. Personat fiziké dhe juridiké, gé né veprimtarité e tyre pérdorin 1éndé té rrezikshme,
detyrohen té ngrené sistemin e parandalimit dhe té kontrollit té aksidenteve, pér té& shmangur
pasojat pér jetén, shéndetin e njeriut dhe pér mjedisin.

2. ldentifikimi i veprimtarive gjaté té cilave pérdoren Iéndé té rrezikshme, kriteret e
ngritjes sé sistemeve té parandalimit dhe té kontrollit té aksidenteve, masat qé duhen marré,
detyrimet e personave fiziké e juridiké organet kontrolluese dhe pérgjegjésité e tyre,
rregullohen me vendim té Késhillit t& Ministrave, me propozimin e pérbashkét t& Ministrit té
Mijedisit, Ministrit té Punés dhe Céshtjeve Sociale, Ministrit té Shéndetésisé dhe Ministrit té
Pushtetit Vendor dhe Decentralizimit.

Neni 50
Normat mjedisore

1. Pér té kontrolluar dhe parandaluar ndotjen dhe démtimin e mjedisit, vendosen
normat e pérdorimit t& mjedisit, normat e cilésisé sé mjedisit dhe normat e shkarkimeve né
mjedis.

2. Né varési té karakteristikave té mjedisit gé duhet mbajtur, té natyrés sé ndotjes,
pérballimit té rasteve té emergjencés dhe mund€sisé praktike pér t’i respektuar, normat
mjedisore jané kombétare, té vecanta, pér zonat qé kérkojné mbrojtje té vecanté, dhe té
pérkohshme.

3. Normat e cilésisé sé mjedisit, t& shkarkimeve né mijedis dhe té pérdorimit té
mjedisit, miratohen me vendim té Késhillit t¢ Ministrave, me propozimin e Ministrit té
Mijedisit dhe Ministrit t& Shéndetésisé.

4. Normat e vecanta, pér zona gé kérkojné mbrojtje té vecanté, vendosen nga Ministri
i Mjedisit, né bashképunim me ministrat pérkatés dhe organet e geverisjes vendore.

5. Pércaktimi i vlerés sé normave, si kufi i lejuar pér pérdorimin e mjedisit ose té
pérbérésve té tij, sasia, cilésia, pérgendrimi i Iéndéve dhe i energjisé qé shkarkohen né mjedis,
mbéshteten né udhézimet e Bashkimit Europian, né objektivat e politikés shtetérore mjedisore
dhe né teknikat mé té mira té mundshme.

Neni 51
Normat e pérkohshme pér instalimet ekzistuese

1. Pér instalimet ekzistuese, personat fiziké e juridiké paragesin né Ministriné e
Mijedisit, brenda 1 viti nga hyrja né fugi e normave mjedisore, programin gé do té zbatojné
pér plotésimin e tyre.

2. Né mbéshtetje té programit, Ministria e Mjedisit vendos afatet pér zbatimin e
normave té miratuara, té cilat nuk mund té zgjasin mé tepér se 5 vjet nga hyrja né fuqi e
normave mjedisore.

3. Pér personat fiziké e juridiké, gé nuk e paragesin programin, afati pér zbatimin e
normave mjedisore éshté 2 vjet pas hyrjes sé tyre né fuqi.

4. Gjaté kétyre periudhave personat fiziké e juridiké zbatojné normat mjedisore té
pérkohshme, té cilat ¢cojné né pérmirésime né rritje té zbatueshmériseé.

5. Nése personat fiziké e juridiké nuk zbatojné kushtet dhe kérkesat e kétij neni,
veprimtaria e tyre pezullohet derisa té arrihet zbatueshméria.

6. Normat e pérkohshme dhe ményrat pér vendosjen e tyre miratohen nga Késhilli i
Ministrave, me propozimin e Ministrit t& Mjedisit.

7. Nése pas zbatimit t& normave té pérkohshme vérehen dukuri gé rrezikojné
shéndetin dhe démtojné réndé mijedisin, Inspektorati i Mjedisit vendos pezullimin ose
mbylljen e pérhershme té veprimtarisé ose té impiantit ndotés.

KREU VII
MONITORIMI DHE TE DHENAT



Neni 52
Monitorimi i mjedisit

1. Monitorimi i mjedisit, i cili pérfshin monitorimin e cilésive té tij, té ndotjes dhe té
démtimit, té biodiversitetit, t& dukurive natyrore dhe té shkarkimeve, éshté i detyrueshém.

2. Monitorimi i cilésisé sé mjedisit, i ndotjes dhe i démtimit té tij dhe biodiversitetit
pérfshin tokén, ujin, ajrin, florén e faunén dhe lidhjet e tyre me shéndetin.

3. Monitorimi i dukurive natyrore pérfshin dukurité meteorologjike, hidrologjike, té
errozionit té tokés, sizmologjike, rrezatuese dhe dukuri té tjera gjeofizike natyrore.

4. Monitorimi i shkarkimeve pérfshin té gjitha llojet dhe tipat e shkarkimeve, té
shkaktuara nga veprimtarité e ndryshme té personave fiziké e juridiké.

Neni 53
Programi kombétar i monitorimit

1. Ministria e Mjedisit, né bashképunim me organet gendrore dhe vendore, harton
programin kombétar t& monitorimit, si dhe bashkérendon e kontrollon punén pér zbatimin e
tij. Né mbéshtetje té té& dhénave té nivelit té ndotésve, Ministria e Mjedisit propozon masa
konkrete pér mbrotjen e pastértisé sé ajrit, té ujit, té tokés dhe fondit gjenetik té vendit.

2. Monitorimi i mijedisit realizohet né pérputhje me programin kombétar té
monitorimit, i cili pércakton treguesit e cilésisé sé mjedisit, t& shkarkimeve, té ndotjes dhe
démtimit, té dukurive natyrore, té biodiversitetit, metodikat e marrjes sé kampioneve, té
matjeve, té pérpunimit té té dhénave, si dhe raportimin e publikimin e tyre.

3. Monitorimi i dukurive natyrore dhe i cilésisé sé mijedisit éshté detyré dhe
pérgjegjési e organeve shtetérore dhe pérballohet nga Buxheti i Shtetit.

4. Rrjetet kombétare t& monitorimit ndértohen né pérputhje me standardet kombétare
dhe ndérkombétare.

5. Matjet dhe testet laboratorike kryhen nga laboratoré té akredituar.

6. Monitorimi i shkarkimeve, i ndotjes e démtimit té mijedisit pér shkak té
veprimtarive njerézore dhe kur éshté e nevojshme edhe i dukurive natyrore gé rezultojné prej
tyre, realizohet dhe pérballohet nga personat fiziké e juridiké, té ciléve u pérkasin veprimtarité
dhe instalimet, né pérputhje me lejet mjedisore.

7. Ministria e Mijedisit kontrollon cilésiné e monitorimit, t& matjeve, zbatimin e
metodikave, kualifikimin e specialistéve gé marrin pjesé, pajisjet e pérdorura dhe vértetésing
e rezultateve.

8. Rregullat dhe procedurat pér hartimin e programit kombétar t& monitorimit dhe pér
zbatimin e tij, pér ngritjen e rrjeteve t& monitorimit, miratohen me vendim té Késhillit té
Ministrave, me propozimin e Ministrit t&¢ Mjedisit.

Neni 54
Té dhénat pér mjedisin

1. Té dhénat pér gjendjen e mjedisit pérfshijné:

a) té dhénat pér gjendjen e pérbérésve té mjedisit;

b) té dhénat pér zhvillimin e sektoréve té ekonomisé, gé ndikojné né mjedis dhe
faktorét e drejtpérdrejté, gé ushtrojné trysni né mjedis;

c) té dhénat pér ndikimin né mjedis;

¢) té dhénat pér veprimtarité e ndérmarra pér mbrojtjen e mjedisit;

d) té dhénat pér gjendjen e shfrytézimin e burimeve natyrore, bilologjike, minerare
dhe té energjisé;

dh) té dhénat gé pérftohen nga zbatimi i programit kombétar té monitorimit;

e) té dhénat pér shkarkimet né mjedis, pér cilésiné e mjedisit dhe dukurité natyrore.

2. Té dhénat shogérohen me shpjegime rreth pasojave negative t€ mundshme, me
veprim té vonuar mbi mjedisin dhe shéndetin, si dhe me rekomandimet pér ményrén e
veprimit té shtetasve, né rast vértetimi té pasojave negative.



Neni 55
Grumbullimi i té dhénave

1. Té dhénat pér gjendjen e mijedisit grumbullohen nga Ministria e Mijedisit dhe
agjencité rajonale, nga ministrité dhe institucionet e tjera gendrore dhe organet e geverisjes
vendore.

2. Té dhénat mjedisore kérkohen, hartohen dhe paragiten sipas rregullave té caktuara
nga Ministri i Mjedisit. Personat fiziké e juridiké paragesin té dhénat brenda 15 ditéve nga
marrja e kérkesés.

Neni 56
Bérja publike e té dhénave

1. Organet shtetérore gé grumbullojné té dhéna mjedisore, i béjné publike ato né
media dhe shtyp ose mjete té tjera té pérshtatshme, né njé formé té kuptueshme pér publikun.

2. Organet shtetérore dhe personat fiziké e juridiké sapo vérejné ndotje ose démtim té
mjedisit, njoftojné popullsing pér ndryshimet mjedisore negative, pér masat e marra pér
kufizimin ose ménjanimin e tyre dhe pér ményrén e veprimit té shtetasve pér mbrojtjen e
shéndetit dhe siguriné e tyre.

3. Personat fiziké e juridiké njoftojné blerésit ose konsumatorét, né kohén e shitjes
ose té kryerjes sé shérbimit, me shkrim ose me gojé, pér pérbérésit e rrezikshém té mallrave e
té shérbimeve dhe pér ndikimet negative né mjedis dhe né shéndet.

4. Té dhénat me karakter sekret pér sigurimin kombétar ose té konfidencialitetit
tregtar kombétar, administrohen sipas kérkesave t& ligjit nr. 8457, daté 11.2.1999 “Pér
informacionin e klasifikuar sekret shtetéror”.

Neni 57
Sistemi kombétar i té dhénave

1. Pér té siguruar grumbullimin, pérpunimin dhe bérjen publike té té& dhénave
mjedisore, Ministria e Mjedisit krijon sistemin kombétar té t&€ dhénave mjedisore. Ndértimi
dhe funksionimi i tij rregullohen me ligj té vecanté.

2. Sistemi kombétar i t€ dhénave mjedisore éshté i hapur pér publikun.

3. Ministria e Mjedisit pérgatit ¢cdo 2 vjet raportin pér gjendjen e mjedisit, i cili i
paragitet pér miratim Késhillit t& Ministrave. Raporti i miratuar béhet publik pérmes botimit
né shtyp ose pérmes sistemeve elektronike.

4. Ministria e Mjedisit boton periodikisht buletinin e vet zyrtar dhe realizon botime té
tjera pér mjedisin.

Neni 58
Regjistrat e ndotésve

1. Ministria e Mjedisit harton regjistrin kombétar pér shkarkimet né mijedis, pér
clirimet dhe transferimet e ndotésve né mjedis, pér pérdorimin e ujit, t& energjisé elektrike
dhe burimeve natyrore e minerare.

2. Regjistri kombétar hartohet né mbéshtetje té raportimit té rregullt nga personat
fiziké e juridiké, nga organet e caktuara pér grumbullimin dhe prodhimin e té dhénave
mjedisore.

3. Regjistri kombétar administrohet nga Ministria e Mjedisit dhe éshté i hapur pér
publikun.

4. Té dhénat e regjistrit kombétar paragiten né formén gé siguron identifikimin e
kontributeve té shkarkimeve, té ¢lirimeve dhe té transferimeve né mjedis, pér ¢do instalim e
ndotés, vendndodhjen dhe vendmbérritjen e tyre né ajér, ujé e toké.

5. Forma, pérmbajtja, afatet dhe ményra e plotésimit, organi gé e administron dhe



rregullat e pérdorimit e té bérjes publike té tij pércaktohen me urdhér té Ministrit té Mjedisit.

6. Personat fiziké e juridiké shénojné rregullisht t¢ dhénat né regjistra té vecantg, té
miratuar nga Ministria e Mjedisit. Né mbéshtetje té& kétyre regjistrimeve, ata raportojné né
agjencité rajonale té mjedisit dhe i botojné té dhénat mjedisore ¢cdo 3 muaj.

KREU VIII
KONTROLLI MJEDISOR

Neni 59
Kontrolli pér gjendjen e mjedisit

1. Kontrolli pér gjendjen e mjedisit géndron né mbikéqyrjen e elementeve dhe té
faktoréve natyroré e njerézoré té mjedisit, né vézhgimin dhe regjistrimin e ndryshimeve té
tyre dhe né mbikéqyrjen e burimeve e té shkageve té kétyre ndryshimeve.

2. Té dhénat e mbledhura nga kontrolli shérbejné pér verifikimin e zbatimit té
legjislacionit mjedisor, pér té prodhuar té€ dhéna pér gjendjen e mjedisit, pér rishikimin ose
hegjen e lejeve té mjedisit dhe pér marrjen e masave té pércaktuara né kété ligj.

3. Kontrolli ushtrohet né ményré té pérhershme e té vazhdueshme, té pérséritshme, né
pérputhje me parametrat, burimet dhe shkaget e ndotjes ose té démtimit té mjedisit.

Neni 60
Organet gé ushtrojné kontroll pér mjedisin

1. Kontrolli pér gjendjen e mjedisit éshté detyré e Inspektoratit t& Mjedisit, e
punonjésve té caktuar nga Ministri i Mjedisit dhe e agjencive rajonale té mjedisit.

2. Policia Pyjore, Policia e Ndértimit, Inspektorati Sanitar, Inspektorati i Mbrojtjes sé
Biméve, Inspektorati i Peshkimit, Inspektorati i Hidrokarbureve, Inspektorati Zooveterinar,
inspektorati dhe organet e kontrollit té geverisjes vendore, sipas njésive territoriale pérkatése,
ushtrojné kontroll pér gjendjen e pérbérésve té vecanté té mjedisit, né mbéshtetje té akteve
normative gé rregullojné veprimtariné e organeve pérkatése.

Neni 61
Rregullimi i veprimtarisé sé organeve té kontrollit pér mjedisin

1. Organizimi dhe veprimtaria e Inspektoratit t¢ Mjedisit rregullohen me vendim té
Késhillit t&¢ Ministrave, me propozimin e Ministrit t€ Mjedisit. Bashkérendimi i punés me
organet e tjera té kontrollit, shkémbimi i té dhénave, kryerja e inspektimeve té pérbashkéta
rregullohen me udhézim té pérbashkét té ministrave pérkatés.

2. Parametrat, objektet dhe ményrat e ushtrimit té kontrollit, planet e hollésishme dhe
ndérhyrjet me karakter té vecanté, pérgatiten nga Inspektorati i Mjedisit e agjencité rajonale té
mjedisit dhe miratohen nga Kryeinspektori i Mjedisit, sipas udhézimit té miratuar nga
Ministri i Mjedisit.

3. Pér géllime inspektimi dhe marrje kampionesh, gjaté ushtrimit té kontrollit,
inspektorét e mjedisit jané té autorizuar té hyjné né té gjitha vendet dhe mjediset, objekte té
kontrollit.

4. Personat fiziké e juridiké, gjaté kontrollit té veprimtarisé sé tyre, krijojné té gjitha
kushtet pér zhvillimin normal té kontrollit.

Neni 62
Shpenzimet e kontrollit

Shpenzimet e kontrollit pér gjendjen e mjedisit, kur verifikohet ndotja ose démtimi i
mjedisit, pérballohen nga personi fizik e juridik, autor i ndotjes ose démtimit t& mjedisit.



Neni 63
Vendimi i kontrollit

1. Né mbéshtetje té kontrollit té ushtruar, Inspektorati i Mjedisit, sipas rastit, vendos
mbylljen, ndalimin ose ndérprerjen e ploté ose té pjesshme té veprimtarisé gé ka shkaktuar
ndotje ose démtim té mjedisit, duke caktuar edhe detyrat pér rregullimin e gjendjes. Rezultatet
dhe vendimi i kontrollit béhen publike.

2. Rregullat pér administrimin e kétij procesi caktohen nga Ministri i Mjedisit.

KREU IX
DETYRAT E ORGANEVE SHTETERORE PER MJEDISIN

Neni 64
Rrjeti institucional mjedisor

1. Térésia e organeve té specializuara, té ngarkuara me ligj pér mbrojtjen e mjedisit
né Republikén e Shqipérisé, pérfagéson rrjetin institucional mjedisor shqiptar.

2. Rrjeti institucional mjedisor pérbéhet nga Ministria e Mijedisit, nga agjencité
rajonale té mjedisit, nga Inspektorati i Mjedisit, nga organizmat mijedisoré, né pérbérje té
organeve gendrore e vendore dhe nga organizmat ndérministroré, té miratuar nga Késhilli i
Ministrave pér té ndjekur probleme té réndésishme té fushés sé mjedisit.

3. Organet shtetérore, gendrore dhe vendore, si administruese té ligjshme té pjeséve
dhe pérbérésve té ndryshém té mjedisit, realizojné mbrojtjen e mjedisit népérmjet zbatimit té
kétij funksioni.

Neni 65
Pércaktimi dhe ndarja e pérgjegjésive

Organet shtetérore kryejné detyrat pér mbrojtjen e mjedisit né bazé té pércaktimit té
pérgjegjésive dhe té ndarjes sé garté té tyre ndérmjet organeve gendrore dhe vendore, duke
zgjeruar né vijimési detyrat e organeve té geverisjes vendore.

Neni 66
Ministri i Mjedisit

Ve¢ pérgjegjésive té pércaktuara né Kushtetuté, Ministri i Mjedisit ushtron edhe kéto
detyra né fushén e mjedisit:

a) i kérkon kryeministrit pezullimin e miratimit té strategjive e té planeve sektoriale,
kur ato nuk jané né pajtim me deklaratén mjedisore;

b) cakton, né bashképunim me ministrat pérkatés, fondet pér mjedisin né ¢do ministri
dhe pér pérdorimin racional té tyre né shkallé vendi;

c) pérfagéson vendin né veprimtarité ndérkombétare, né organizatat dhe programet
ndérqgeveritare dhe ndérshtetérore;

¢) miraton metodat dhe metodologjité mbi té cilat zhvillohen veprimtarité bazé té
mbrojtjes sé mjedisit.

Neni 67
Ministria e Mjedisit

Si institucion gendror i specializuar pér mbrojtjen e mjedisit dhe si mbéshtetése
teknike e Ministrit té Mjedisit, Ministria e Mjedisit kryen edhe kéto detyra kryesore:

a) bashképunon me institucionet gendrore, me organet e geverisjes vendore, me
publikun dhe organizatat jofitimprurése mjedisore e profesionale, pér té rritur shkallén e
zbatimit té legjislacionit mjedisor;

b) pérgatit projektet e marréveshjeve, té protokolleve e programeve té bashképunimit



dy e shumépalésh, me shtete, organe dhe organizata ndérkombétare pér mbrojtjen e mjedisit
dhe ndjek zbatimin e tyre;

c) studion nevojat e vendit pér specialisté pér mbrojtjen e mjedisit dhe bashkérendon
me Ministriné e Arsimit dhe Shkencés pér kualifikimin e specializimin e tyre;

¢) mbéshtet projekte pér puné kérkimore-shkencore, pér pérmirésimin e gjendjes sé
mjedisit, pér futjen e teknologjive ekologjikisht té pastra, pér nxitjen e veprimtarive té
organizatave jofitimprurése mjedisore;

d) ndihmon organet e geverisjes vendore pér mbrojtjen e mjedisit dhe pér hartimin e
zbatimin e planeve vendore pér mjedisin.

Neni 68
Késhillat e specialistéve

1. Pér té mbéshtetur veprimtariné e Ministrit té Mjedisit, prané tij ngrihen e
funksionojné si organe késhillimore:

Késhilli Kombétar i Mjedisit;

késhillat pér politika mjedisore sektoriale.

2. Késhillat pérbéhen nga personalitete té fushés sé mbrojtjes sé mijedisit té
institucioneve kérkimore-shkencore e arsimore, té ministrive, té institucioneve gendrore dhe
té organizatave jofitimprurése.

3. Si organ késhillimor prané prefektit, pér t¢ mbéshtetur administrimin dhe mbrojtjen
e mjedisit né nivel garku, ngrihet késhilli rajonal i mjedisit.

4. Pérbérja, detyrat dhe funksionet e kétij késhilli, si dhe shpenzimet pér ngritjen e
funksionimin e tij, miratohen nga Késhilli i Ministrave, me propozimin e Ministrit té Mjedisit.

Neni 69
Agjencité rajonale té mjedisit

1. Agjencité rajonale té mjedisit jané organe té specializuara pér mbrojtjen e mijedisit,
gé varen nga Ministria e Mjedisit dhe organizohen e veprojné né nivel garku.

2. Né zbatim té pérparésive dhe objektivave té Ministrisé sé Mijedisit, agjencité
rajonale:

a) realizojné zbatimin e ligjshmérisé pér mbrojtjen e mjedisit né nivel vendor;

b) ndihmojné organet e pushtetit vendor pér administrimin dhe mbrojtjen e mjedisit
gé kané né juridiksion, bashképunojné pér hartimin dhe zbatimin e planeve vendore té
veprimit pér mjedisin;

¢) nxisin pérdorimin e teknologjive té pastra dhe futjen e sistemeve té administrimit
mjedisor;

¢) marrin pjesé né procesin e miratimit té lejes dhe té deklaratés mjedisore, duke
pérmbushur detyrat gé pércakton Ministri i Mjedisit me udhézim té vecanté. Japin pélgimin
dhe autorizimin mjedisor pér veprimtari vendore;

d) hartojné dhe paragesin pér miratim né késhillin e garkut raportin dyvjecar té
gjendjes sé mijedisit té garkut. Pas miratimit, ky raport i béhet i ditur publikut népérmjet
mediave té shkruara dhe elektronike;

dh) ndérmarrin veprimtari ndérgjegjésuese pér mijedisin, bashképunojné  me
bashkésité, me organizatat jofitimprurése mjedisore dhe profesionale té biznesit.

3. Rregullat e hollésishme pér organizimin, funksionimin dhe sistemimin e agjencive
rajonale té& mjedisit caktohen nga Késhilli i Ministrave, me propozimin e Ministrit t€ Mjedisit.

Neni 70
Inspektorati i Mjedisit

1. Prané Ministrisé sé Mjedisit funksionon Inspektorati i Mjedisit, si organ i
specializuar kontrolli pér mjedisin.
2. Inspektorati i Mjedisit pérbéhet nga Kryeinspektori, nga inspektorét né Ministriné e



Mjedisit dhe nga inspektorét e agjencive rajonale t& mjedisit. Inspektorét né Ministriné e
Mjedisit e ushtrojné veprimtariné kontrolluese né té gjithé territorin e Republikés sé
Shqipérisé, ndérsa inspektorét e agjencive rajonale té mjedisit veprojné brenda territorit té
garkut.

3. Veprimtaria e Inspektoratit t¢ Mjedisit drejtohet nga Kryeinspektori i Mjedisit, i
cili emérohet nga Ministri i Mjedisit.

4. Me propozimin e Kryeinspektorit, Ministri i Mjedisit pércakton Kkriteret pér
emérimin e inspektoréve.

5. Kryeinspektori eméron dhe shkarkon inspektorét.

6. Pér véshtirésité e detyrés, inspektorét marrin si shpérblim mbi pagé njé pérgindje té
gjobave gé vjelin, e cila miratohet me vendim té Késhillit t&¢ Ministrave, me propozimin e
Ministrit t& Mjedisit dhe té& Ministrit té Financave.

Neni 71
Detyrat kryesore té Inspektoratit t¢ Mjedisit

1. Inspektorati i Mjedisit:

a) ushtron kontroll t& vazhdueshém mbi mjedisin dhe ndaj veprimtarive ndotése, pér
té siguruar mbrojtjen e mjedisit népérmjet zbatimit té legjislacionit mjedisor dhe kérkesave té
véna né lejen dhe né deklaratén mjedisore. Kontrollet kryhen nga grupe inspektorésh ose nga
njé inspektor i vetém;

b) kérkon pjesémarrjen e organeve té geverisjes vendore, té pérfagésuesve té
bashkisé, té organizatave jofitimprurése mjedisore dhe té mediave né kontrollet mbi
veprimtarité ndotése;

c) krijon dosjen mjedisore pér ¢cdo veprimtari té pajisur me leje mjedisore. Rregullat e
hollésishme pér formén, pérmbajtjen, administrimin e dosjes mjedisore, pércaktohen nga
Ministri i Mjedisit;

¢) ndihmon personat fiziké e juridiké pér té realizuar vetémonitorimin, verifikimin
dhe zbatimin e sistemeve té integruara té administrimit dhe kontrollon zbatimin e tyre;

d) urdhéron masa té detyrueshme pér zbatim pér pérmirésimin e gjendjes sé mjedisit,
pér pakésimin e ndotjes dhe té démtimit té mjedisit;

dh) vé né dijeni rregullisht pushtetin vendor pér gjendjen e mjedisit, pér veprimtarité,
projektet dhe instalimet e miratuara, sipas kérkesave té kétij ligji;

e) kontrollon regjistrat e ndotésve, rregulloret e brendshme, teknike e teknologjike,
dhe dokumentet e tjera gé lidhen me veprimtariné dhe rrezikun e ndotjes;

€) vendos sanksione, sipas kétij ligji dhe akteve té tjera ligjore gé mbrojné pérbérés té
vecanté té mjedisit;

f) bén publike rezultatet pér ¢do kontroll té ushtruar.

2. Veprimtaria kontrolluese e Inspektoratit té Mijedisit pasqyrohet né dokumente
standarde té miratuara nga Ministri i Mjedisit.

3. Rregullat e hollésishme pér funksionimin e Inspektoratit t¢ Mjedisit pércaktohen
nga Ministri i Mjedisit.

Neni 72
Mediat publike

Mediat publike ndihmojné né:

a) mbrojtjen e interesave kombétaré né fushén e mjedisit;

b) rritjen e dijeve dhe té kulturés bashkékohore pér mjedisin;

c) realizimin e sé drejtés té publikut pér té marré té dhéna pér gjendjen e mjedisit;

¢) pérhapjen e arritjeve teknike dhe shkencore né fushén e mjedisit dhe té
veprimtarive kombétare né kété fushé.



Neni 73
Organet e geverisjes vendore

Organet e geverisjes vendore pérfagésojné strukturén meé té réndésishme shtetérore
pér administrimin dhe mbrojtjen e mjedisit, gé kané né juridiksion, duke zbatuar pérgjegjésité,
té drejtat e detyrat qé u jep ligji nr.8652, daté 31.7.2000 “Pér organizimin dhe funksionimin e
geverisjes vendore”. Né mbrojtje té€ mjedisit, ato kané pér detyré:

a) té realizojné zbatimin e ligjeve pér mbrojtjen e mjedisit;

b) té hartojné plane vendore pér mbrojtjen e mjedisit dhe planet e rregullimit té
territorit;

c) té béjné publike programet dhe masat pér mbrojtjen e mjedisit;

¢) té njoftojné publikun pér gjendjen e mjedisit dhe pér veprimtarité vendore, subjekte
té vlerésimit té ndikimit ndaj mjedisit;

d) té nxisin e t& mbéshtesin veprimtarité e organizatave jofitimprurése pér mjedisin,
duke térhequr mendimin e tyre né vendimmarrjet pér mjedisin;

dh) té pércaktojné vendet e grumbullimit e té pérpunimit té mbeturinave prodhuese
dhe jetésore, né pérputhje me kriteret mjedisore dhe planet e zhvillimit;

e) té organizojné depozitimin e mbetjeve dhe té Iéndéve té rrezikshme dhe ruajtjen e
zonave té gjelbra né gendrat gytetése dhe rreth tyre;

€) té administrojné mbeturinat qytetése, impiantet e trajtimit té ujérave té ndotura dhe
té mbeturinave té ngurta;

f) té disiplinojné transportin dhe ndértimet né mjediset qytetése.

Neni 74
Detyrat e institucioneve gendrore pér mjedisin

Né zbatim té kétij ligji, institucionet gendrore kané pér detyré:

a) té integrojné mbrojtjen e mjedisit né politikat e strategjité sektoriale, duke marré,
pérpara miratimit té tyre, edhe mendimin e Ministrisé sé Mjedisit;

b) té& bashképunojné me Ministringé e Mjedisit pér hartimin dhe zbatimin e kuadrit
ligjor mjedisor, pér futjen e teknologjive té pastra dhe mé té mira té mundshme, pér hartimin
dhe zbatimin e strategjisé sé mjedisit e planit pérkatés té veprimit, pér rehabilitimin e zonave
té ndotura dhe té démtuara dhe pér shkémbimin e té dhénave pér gjendjen e mjedisit;

c) té publikojné té dhénat gé kané pér mjedisin;

¢) té bashképunojné me organet e geverisjes vendore pér zgjidhjen e problemeve té
mjedisit;

d) té organizojné zbatimin e programit kombétar té monitorimit t& mjedisit pér
personat juridiké né varési té tyre.

Neni 75
Organizmat mjedisoré né organet shtetérore

1. Né ministrité e linjés dhe né organet e geverisjes vendore ngrihen strukturat e
mbrojtjes sé mjedisit.

2. Késhilli i Ministrave, me propozimin e ministrive té linjés dhe té Ministrit té
Mijedisit, miraton organizimin, funksionimin, detyrat dhe pérgjegjésité e kétyre organizmave.

Neni 76
Komitetet dhe grupet ndérsektoriale kombétare

1. Pér hartimin dhe zbatimin e strategjive, té programeve dhe planeve kombétare té
veprimit pér mjedisin ngrihen komitetet dhe grupet ndérsektoriale, me pérfagésues té
organeve qendrore, vendore, té institucioneve kérkimore-shkencore, té organizatave
jofitimprurése mjedisore dhe té organizatave profesionale té biznesit.

2. Ndértimi, funksionimi dhe pérgjegjésité e komiteteve dhe grupeve caktohen me



vendim té Keéshillit té Ministrave.

KREU X
ROLI | PUBLIKUT

Neni 77
E drejta pér marrjen e té dhénave mjedisore

1. Publiku dhe organizatat jofitimprurése njoftohen pér gjendjen e mjedisit népérmjet
publikimit té t& dhénave nga organet shtetérore dhe nga personat fizikeé e juridiké, si dhe duke
kérkuar té dhéna prané organeve shtetérore.

2. Ministri i Mijedisit pércakton rregullat dhe procedurat pér bérjen publike dhe
shpérndarjen e té dhénave mjedisore nga organet e mbrojtjes sé mjedisit.

Neni 78
Pjesémarrja e publikut né vendimmarrje pér ¢éshtjet e mjedisit

1. Organet vendimmarrése sigurojné pjesémarrje dhe rol aktiv té publikut dhe
organizatave jofitimprurése gjaté procesit té vendimmarrjes.

2. Ministri i Mjedisit miraton rregullat e procedurat, gé realizojné pjesémarrjen e
publikut né vendimmarrjet e organeve té mjedisit.

3. Kushdo ka té drejté té ankohet tek organet shtetérore té mjedisit pér ¢do veprimtari
qé pérdor, kércénon, démton dhe ndot mjedisin dhe té kérkojé mbylljen e saj né rast rreziku.
Pérve¢ marrjes sé masave, kéto organe i pérgjigjen kérkesés brenda 1 muaji nga marrja e saj.

4. Né kushtet e parashikuara nga ligji nr.7866, daté 6.10.1994 “Pér referendumet”,
publiku dhe organizatat jofitimprurése kané té drejté té kérkojné organizimin e referendumeve
té pérgjithshme ose té pjesshme pér ¢céshtje té mjedisit.

Neni 79
Organizatat jofitimprurése pér mbrojtjen e mjedisit

1. Organizatat jofitimprurése mjedisore gézojné té drejtat e oponencés dhe té
bashképunimit me organet e mbrojtjes sé€ mjedisit.

2. Ministri i Mjedisit pércakton rregullat dhe procedurat e detyrueshme pér organet
mjedisore, pér té realizuar té drejtat e organizatave jofitimprurése, sidomos:

a) né hartimin e politikave, té strategjive, planeve té zhvillimit, si dhe programeve pér
mbrojtjen e mjedisit;

b) né hartimin dhe zbatimin e planeve té menaxhimit té zonave té ndryshme;

¢) né hartimin dhe zbatimin e programeve té monitorimit;

¢) né kontrollet mjedisore;

d) né procesin e vlerésimit té ndikimit né mjedis dhe té miratimit té lejes mjedisore;

dh) né hartimin e projektakteve normative mjedisore.

Pérfagésues té organizatave jofitimprurése marrin pjesé si anétaré né késhilla e
komitete, gé krijohen pér administrimin dhe mbrojtjen e mjedisit.

3. Ministria e Mjedisit mbéshtet projektet e organizatave jofitimprurése pér mbrojtjen
e mjedisit, sipas rregullave té miratuara nga Késhilli i Ministrave, me propozimin e Ministrit
té Mjedisit.

Neni 80
Organizatat profesionale té biznesit

1. Organizatat jofitimprurése profesionale té biznesit paragesin piképamjet e veta né
rrugé institucionale pér administrimin dhe mbrojtjen e mjedisit. Ato marrin pjesé né hartimin
dhe zbatimin e programeve té zhvillimit, té administrimit e té mbrojtjes sé mjedisit.

2. Ministri i Mjedisit pércakton rregullat dhe procedurat pér komunikimin e organeve



publike mjedisore me organizatat profesionale té biznesit.

Neni 81
E drejta pér padi gjygésore

Né rast kércénimi ndaj mjedisit, ndotjeje dhe démtimi té tij, gytetari, publiku dhe
organizatat jofitimprurése kané té drejté:

a) t’u kérkojné organeve shtetérore pérkaté€se marrjen e masave t€ duhura brenda
afateve dhe né pérputhje me autoritetin gé u jep ligji;

b) té ngrené padi né gjykaté, né kushtet e parashikuara nga Kodi i Procedurés Civile,
kundér organit publik ose personit fizik e juridik, gé ka sjellé déme né mjedis ose gé rrezikon
ta démtojé até.

KREU XI
SANKSIONET

Neni 82

1. Kur shkeljet e kétij ligji pérbéjné vepér penale, Inspektorati i Mjedisit bén kallézim
pér ndjekje penale.

2. Shkeljet e méposhtme, gé nuk pérbéjné vepér penale, pérbéjné kundérvajtje
administrative né fushén e mjedisit:

a) transportimi tranzit, pa leje, i mbetjeve dhe léndéve té rrezikshme pérmes territorit
dhe ujérave territoriale e té brendshme té Republikés sé Shqipériseé;

b) importimi i mbetjeve dhe léndéve té rrezikshme pér ruajtje, depozitim ose
asgjésim;

c) shkelja e rregullave té caktuara té sigurimit gjaté transportimit tranzit té mbetjeve e
té I&ndéve té rrezikshme;

¢) mosdérgimi ose mosparagitja né afat e té dnénave pér gjendjen e mjedisit;

d) mosshogérimi i té dhénave pér gjendjen e mjedisit me rekomandimet pér ményrén
e veprimit té shtetasve né rast parashikimi té pasojave negative pér mjedisin;

dh) mosnjoftimi i popullsisé nga personat fiziké e juridiké pér shkaktimin e ndotjes
ose démtim té mjedisit prej tyre, pér masat e marra pér kufizimin ose zhdukjen e ndotjes, si
dhe pér ményrén e veprimit té shtetasve;

e) mosnjohja e blerésve ose e konsumatoréve me té dhénat pérkatése pér mallrat dhe
shérbimet gé jané té rrezikshme dhe pér pasojat ose ndikimet negative té€ mundshme;

€) kundérshtimi ose shmangia e personave fiziké e juridiké pér kryerjen e verifikimit
mjedisor, kur ky éshté urdhéruar nga Ministri i Mjedisit;

f) shkelja nga specialistét e procedurés sé vlerésimit té ndikimit né mjedis;

g) ushtrimi pa leje mjedisore i veprimtarive ekonomike e shogérore, gé¢ mund té
ndikojné né mjedis;

gj) shkelja e rregullave dhe udhézimeve té caktuara nga Ministri i Mjedisit pér zona
me mjedis vecanérisht té rrezikuar;

h) tejkalimi i kufijve té lejueshém té Iéndéve ndotése;

i) shkelja e rregullave pér grumbullimin, depozitimin, ruajtjen, transportimin dhe
sistemimin e mbetjeve dhe té l1éndéve té rrezikshme, té caktuara nga Ministri i Mjedisit;

j) braktisja e veprimtarive, instalimeve, impianteve dhe mosbérja e rregullimeve pér
té sjellé né gjendjen e méparshme mjedisin ose mossigurimi i kushteve pér rehabilitimin e
mjedisit, pas pérfundimit té veprimtarisg;

K) mosrespektimi i detyrimeve gjaté vénies né puné té instalimeve dhe té
veprimtarive.

Neni 83

1. Pér kundérvajtjet administrative té parashikuara né nenin 82 té kétij ligji, jepen



dénime me gjobé si mé poshté:

a) pér shkronjat “a”, “b”, “c” dhe “i” nga 500 000 deri né 1 000 000 leké;

b) pér shkronjat “g”, “gj”, “h”, 5> dhe “k” nga 300 000 deri né 500 000 lekg;

¢) pér shkronjat “¢”, “d”, “dh”, “e”, “€” dhe “f”, nga 10 000 deri né¢ 300 000 leké.

2. Krahas dénimit me gjobé, vendoset edhe sekuestrimi i mjeteve e léndéve gé
shkaktojné ndotje dhe démtim té mjedisit dhe, né varési nga ndotja dhe démtimi i shkaktuar,
vendoset edhe hegja e pérhershme ose e pérkohshme e lejes mijedisore. Né c¢do rast
kundérshtimi pér zbatimin e masave té mésipérme, Inspektorati i Mjedisit bashképunon me
Policiné e Shtetit.

Neni 84

1. Té drejtén e gjobés pér kundérvajtjet administrative, té parashikuara né nenin 83 té
kétij ligji, e ka Inspektorati i Mjedisit.

2. Kundér vendimit té dénimit mund té béhet ankim, brenda 10 ditéve nga njoftimi i
tij, te Ministri 1 Mjedisit, i cili duhet t’i pérgjigjet ankimit brenda 15 ditéve nga depozitimi i
tij.

3. Kundér vendimit t& Ministrit té Mjedisit ose kur ky i fundit nuk pérgjigjet brenda
afatit 15-ditor, mund té béhet ankim, brenda 5 ditéve, né Gjykatén e Rrethit té Tiranés.

Neni 85

Gjobat pér kundérvajtjet administrative, sipas kétij ligji, derdhen né llogariné e té
ardhurave té Buxhetit té Shtetit dhe likuidohen brenda 30 ditéve nga dita e vendimit té formés
sé preré. Pér cdo dité vonesg, pas plotésimit té kétij afati dhe deri né njé afat prej 30 ditésh,
kundérvajtési detyrohet té paguajé, pérvec gjobés, njé shumé té barabarté me 10 pér qgind té
gjobés.

Neni 86

1. Ndaj subjektit qé nuk zbaton térésisht dhe né afatet ligjore masat dhe sanksionet e
vendosura nga Inspektorati i Mjedisit, si dhe ndaj subjektit gé, brenda vitit kalendarik, pérsérit
té njéjtén shkelje, Kryeinspektori ose Ministri i Mjedisit urdhéron pezullimin ose mbylljen e
pérhershme té veprimtarisé, né varési té rrezikshmérisé gé paraget pér mjedisin dhe shéndetin.

2. Kundér vendimeve pér pezullimin dhe mbylljen e veprimtarisé nga Kryeinspektori
ose nga Ministri i Mjedisit, mund té béhet ankim né gjykatén e rrethit brenda 5 ditéve nga
data e marrjes sé njoftimit.

Neni 87
Fondet e mjedisit

1. Té ardhurat nga gjobat pérdoren si mbéshtetje financiare pér veprimtarité e
méposhtme:

a) pér zhdukjen e burimeve té ndotjes dhe démtimit;

b) pér hartimin e projekteve té riaftésimit né zonat ekologjikisht té démtuara dhe té
ndotura;

c) pér puné kérkimore-shkencore, pér kryerjen e studimeve dhe kualifikimin e
personelit;

¢) pér shpérblimin e punonjésve té mjedisit, té specialistéve dhe institucioneve té
fushave pérkatése, gé kryejné shqgyrtimin e dokumentacionit té vlerésimit t& ndikimit né
mjedis;

d) pér té pérballuar shpenzimet administrative pér kontrollin, vlerésimin e ndikimit né
mjedis dhe programet e monitorimit.

2. Té ardhurat nga tarifat e shérbimeve pérdoren sipas udhézimit té& pérbashkét té
Ministrit té Financave dhe Ministrit té Mjedisit.



Neni 88
Akte té tjera té nevojshme

1. Ngarkohet Késhilli i Ministrave té nxjerré aktet nénligjore né zbatim té neneve 17
pika 2, 22 pika 2, 31 pika 2, 36 pika 1, 53 pika 8, 68 pika 4, 69 pika 3, 70 pika 6, 75 pika 2, 76
pika 2 dhe 79 pika 3 té kétij ligji.

2. Ngarkohet Ministri i Mjedisit gé té nxjerré urdhrat dhe udhézimet né zbatim té
neneve 13 pika 2, 15 pika 3, 43 pika 2, 47 pika 2, 50 pika 4, 55 pika 2, 63 pika 2, 71 pikat 2
dhe 3, 77 pika 2, 80 pika 2 dhe 87 pika 2 té kétij ligji.

Neni 89
Shfugizime

Me hyrjen né fuqi té kétij ligji, ligjet nr.7664, daté 21.1.1993 “Pér mbrojtjen e
mjedisit”, nr.8364, daté€ 2.7.1998 “Pér disa shtesa dhe ndryshime né ligjin nr.7664, daté
21.1.1993 “Pér mbrojtjen e mjedisit™’, nr.8825, daté 5.11.2001 “Pér disa shtesa dhe
ndryshime né ligjin nr.7664, daté 21.1.1993 “Pé&r mbrojtjen e mjedisit™”, si dhe ¢do akt tjetér
normativ, gé bie né kundérshtim me kété ligj, shfugizohen.

Neni 90
Ky ligj hyn né fuqgi 15 dité pas botimit né Fletoren Zyrtare.

Shpallur me dekretin nr.3490, daté 9.10.2002, té Presidentit t& Republikés sé Shqipérisé,
Alfred Moisiu.



